
Shiva Dhyanam

శివధ్యానమ్

సమాహితేన మనసా ధ్యాత్వైవం  పరమేశ్వరమ్ । ౧(౧)

ధ్యాయేత్సదాశివం సాక్షాద్దేవం  సకలనిష్కలమ్ ॥౨(౨)॥
శుద్ధస్ఫటికసఙ్కాశం  త్రినేత్రం   శీతలద్యుతిమ్ ।
విద్యుద్వలయసఙ్కాశం జటామకుటభూషితమ్ ॥ ౩॥
శార్దూలచర్మవసనం  కిఞ్చిస్స్మితముఖామ్బుజమ్ ।
రక్తపద్మనదలప్రఖ్యపాణిపాదతలాధరమ్  ॥ ౪॥
సర్వలక్షణసమ్పన్నం సర్వాభరణభూషితమ్ ।
దివ్యాయుధధరైర్యుక్తం   (దివ్యాయుధధరం దేవం) దివ్యగన్ధానులేపనమ్  ॥ ౫॥
పఞ్చవక్త్రం  దశభుజమిన్దుఖణ్డశిఖా  (శిరో)మణిమ్ ।
అస్య పూర్వముఖం సౌమ్యం బాలసూర్యసమచ్ఛవిమ్(సమచఛవి)॥౬॥
త్రిలోచనారవిన్దాఢ్యం   సోమధామర్ధశేఖరమ్  ।
దక్షిణం నీలజీమూతసమానరుచిరప్రభమ్  ॥ ౭॥
భ్రుకుటీకుటిలం  ఘోరం రక్తవృత్తత్రిలోచనమ్   ।
దంష్ట్రాకరాలం  విలసత్స్ఫురితాధరపల్లవమ్  ॥౮॥
(దంష్ట్రాకరాలేన్దులసత్స్ఫురితాధరపల్లవమ్   )॥౮॥
ఉత్తరం విద్రుమప్రఖ్యం   నీలాలకవిభూషితమ్ ।
సవిలాసం త్రిణయనం  చఞ్చచ్చన్ద్రకలాధరమ్  ॥౯॥
పశ్చిమం సూర్యచన్ద్రాభం  లోచనత్రితయోజ్జ్వలమ్  (జ్వలమ్) ।
చన్ద్రరేఖాధరం  సౌమ్యం మన్దస్మితమనోహరమ్  ॥ ౧౦॥
పఞ్చమం స్ఫటికప్రఖ్యమిన్దురేఖాకలాధరమ్   ।
అతీవ సౌమ్యముత్ఫుల్లసోమసూర్యానలాక్షికమ్  ॥ ౧౧॥
(అతీవ సౌమ్యముత్ఫుల్లసోమసూర్యాగ్నిచక్షుషమ్ )॥ ౧౧॥
దక్షిణే శూలపరశుం వజ్రఖడ్గానలోజ్వలమ్   ।

శివధ్యానమ్

సవ్యే పరశ్యునారాచఘణ్టాపాశాఙ్కుశోజ్జ్వలమ్  (జ్వలమ్)॥ ౧౨॥
నివృత్యా జానుసమ్బద్ధమానాభేశ్చ  ప్రతిష్ఠయా   ।
ఆకణ్ఠం  విద్యయా తద్వదాలలాటం తు శాన్తయా ॥ ౧౩॥
తదూర్ధ్వం  శాన్త్యతీతాఖ్యకలయా(ఽ)పారయా తథా ।
పఞ్చోర్ధ్వం  (పఞ్చోర్ధ్వ )వ్యాపకం తస్మాత్కలాపఞ్చకవిగ్రహమ్  ॥ ౧౪॥
ఈశానముత్కటం (ఈశానమకుటం) దేవం పురుషాస్యం మహేశ్వరమ్ ।
అఘోరహృదయం తద్వద్వామగుహ్యం సదాశివమ్ ॥ ౧౫॥
సద్యోజాతపదం మూర్తిమష్టత్రింశత్కలామయమ్   ।
మాతృకామయమీశానం పఞ్చబ్రహ్మమయం  తథా ॥ ౧౬॥
ఓఙ్కారాఖ్యమయం చైవ  హంసశక్త్యా సమాయుతమ్ ।
పఞ్చాక్షరమయం దేవం షడక్షరమయం తథా ॥ ౧౭॥
॥ ఇతి శివరహస్యాన్తర్గతే  భవాఖ్యే శివధ్యానమ్ ॥
-॥ శ్రీశివరహస్యమ్  । భవాఖ్యః ద్వితీయాంశః । అధ్యాయః ౫ । ౧-౧౭॥
- .. shrIshivarahasyam . bhavAkhyaH dvitIyAMshaH . adhyAyaH 5 . 1-17..

Notes:

Selected verses pertaining to ŚivadhyānaM శివధ్యానమ్
that form a part of the worship of Śiva శివ,
are presented here.

